
◆責任編輯：凡文 ◆版面設計：許光豪娛 樂 新 聞

香港文匯報訊（記者 子棠）周杰倫
（周董）原定於2019年來港舉行演唱
會，由於遇上種種因素加上疫情影響，經
歷過無數變動及改期，表演場地亦由香港
迪士尼樂園露天場地移師至中環海濱活動
空間，主辦單位昨日公布《周杰倫嘉年
華世界巡迴演唱會2023香港站》終於可

以降臨香港，落實於5月舉行7場
演唱會與14萬人同歡，並同步啟
動了登記換領新門票活動，兼
宣布加開一場，加場票將於3月
開售。
據主辦單位透露，今次演唱

會製作費用和團隊人數將會是香港有史以
來最龐大的，周董較早前新加坡和馬來西
亞兩地重啟的《嘉年華巡唱》，已經為歌
迷帶來很多新驚喜，專輯《最偉大的作
品》內的新歌、增添少唱的經典歌曲、重
新編排的舞蹈、全新訂製的服裝，加上節
目精心設計的變化，讓觀眾嘆為觀止，
而更令歌迷開心是，周董少有加插了點歌
環節。
而今次香港的嘉年華，周董雖然只演7

場，但中環海濱座位人數每場可容納2萬
人，亦打破了他過往10場紅館8萬觀眾的
紀錄，一共可與14萬人同歡。

與郭柏妍傳緋聞
丁子朗憂影響工作

5月中環海濱演唱會加場

周杰倫與14萬觀眾同歡

劇集開工拍攝一個月，山聰指尚算順利，而張振朗
受傷是很難避免的意外，正如振朗說犯太歲，相

信他應驗了之後，今年會鴻運當頭，睇好他今年底攞視
帝。阿Moon指振朗因為沒傷及眼睛，是不幸中大幸。
「地獄黑仔王」張振朗早前在拍攝期間被座地燈撞爆左

邊眉角，入院縫了7針，受傷後他首次公開現身，見他貼
上膠布，精神不俗。振朗表示已沒有大礙，意外大家都估
不到，最緊要充滿正能量，他說：「今年犯太歲，應咗之
後就順順利利。」振朗受訪表示傷勢沒大礙，自嘲經歷
多，今次小事，「開工有拜神，攝咗太歲，受傷之後又再
去拜神，當今次應咗，每次受傷完嗰年都幾旺，受傷千祈
唔好諗埋一邊，要正能量，其實我差少少就撞到眼，我唔
覺得係唔好彩囉，要正向啲。」談及無綫高層樂易玲為怕
他毀容，事發當日請了整容醫生為他縫針，傷口縫合得不
錯，問他可有趁機執一執其他部位？振朗強調只是縫針：
「我唔做啲旁門左道嘢，只係縫針，自己純天然嘅。」

陳山聰肉搏劉佩玥整爛梳化
而山聰受訪時笑指阿Moon磅數與外形不符：「阿
Moon高大威猛大家都知，估唔到啲骨真係咁重，昨

（前）晚場戲講阿
Moon找我晦氣，我排
戲都排到濕晒，我哋又
互掟梳化，搞到好攰，
但拍得好開心，阿
Moon仲拍到要去廁所
冷靜，回一回氣。」問
到阿 Moon 是否要減
肥？她說：「已經減

緊，（減了幾多？）應該唔係磅數問題，（只係
骨重？）係，之後仲有好多埋身搏擊訓練，無論
體形同姿勢都要訓練得好好，劉穎鏇都讚我有畀
心機去鍛煉，新年我哋約定咗一齊食少啲。」她
又強調山聰只是開玩笑，自己真的不是太重。說
到他們拍到連梳化都凹陷了，山聰透露還有另一
場更加激的。

郭柏妍與丁子朗因合作而傳出
緋聞，昨日兩人一起接受訪問時
表現尷尬。丁子朗指通常有劇集
出街才有緋聞，但今次連拜神都
未拜就已有新聞，都感到少少愕
然。說到劇集要拍攝半年，朝夕
相對可有機會發展？郭柏妍說：
「我哋都係做嘢先，又第一次拍
打戲，自己都努力學習中。」子
朗則說：「我哋嘅友誼係真嘅，
都驚傳緋聞後影響工作。」問到
二人在戲中有否咀戲？子朗說：
「暫時未知，我哋呢一Pair比較
清純，（如果加親熱戲又可接
受？）都會尊重監製及劇本要
求，作為演員都會盡力去演好劇
本有嘅嘢，但唔會要求加咀
戲。」

張振朗「中頭獎」
香港文匯報訊（記者 梁

靜 儀 ） 陳 山 聰 、 劉 佩 玥

（Moon）、張振朗、劉穎鏇、丁子

朗、郭柏妍、楊卓娜、黃建東、鄧智堅及

林景程等，昨日到將軍澳電視城出席無綫新

劇 《奪命提示》(暫名) 拜神儀式，監製文偉

鴻更大爆山聰與阿Moon拍「愛情動作戲」

時，拍到連梳化都凹陷了，他又笑指因為

張振朗在拍攝期間受傷，劇集幾乎要

改名《奪命頭獎》。

整容醫生縫靚傷口

◆◆周杰倫演唱會製作費龐大周杰倫演唱會製作費龐大。。

◆◆郭柏妍與丁子朗一起受訪時表現尷尬郭柏妍與丁子朗一起受訪時表現尷尬。。

◆◆山聰笑指劉佩玥磅數與外形不符山聰笑指劉佩玥磅數與外形不符。。

◆◆ 無綫新劇無綫新劇 《《奪命提奪命提
示示》》昨日舉行拜神儀式昨日舉行拜神儀式。。

▶ 張振朗受傷後
首次公開現身，見
他貼上膠布。


